
  گؤز  تپه
  
  
  

  باشلانيش
  

  سون ايللرده
  نين بير شرقلى بيليکلى

  :صؤحبتينه قولاغ آسديم
  ده سوادسيز بير عايله -

  .من دوغولدوب بوى آتميشام
  آتام بوتون يازيلاردان
  تکجه کيچيک عددلرى

  .تانيياردى
  بير ده نييه

  اويرى بير خط ايلن -اگرى 
  .اؤز آدينى جيزمالاردى

  
  قارادان -طايفاميزدا آغ 
  باشى چيخان

  .بيرجه منيم آنام ايدى
  او دا آنجاق دوز يا غلط
  .فقط قورآن اوخوياردى

  
  بوتون بيزيم کنديميزين 
  بيلگيلرين توپلاسايدين

  نئچه بيت شعر، نئچه ناغيل
  اولدوغوموز ويلايتين احوالاتى
  نئچه داستان، نئچه مؤعجوز

  نئچه داياز سؤزلر -نئچه 
  نئچه بؤيوک شھر آديندان

  .آرتيق بير شئى توپلانمازدى
  

  بيزيم کتده ھئچ بير ائوه
  .ميتاب دولانمازدى -کيتاب 

  
  آنجاق بعضن

  ياشليلارين دانيشديغى
  ناغيللاردان داستانلاردان

  لر چوخ ماراقلى افسانه
  .ياديمدادير

  :بيرى بودور
  
  يئر آلتيندا بير اؤلکه وار«
  .سيدير اؤلکه»” بير گؤزلولر«
  

  ولاندااو دياردا صوبح ا
  .بيزيم يئرده گونش باتار

  جه ده دئمک بيزيم  ائله
  گوندوزوموز

  .سيدير بير گؤزلونون گئجه
  

  :آدامجيلدير بير گؤزلولر
  !»سو يئرينه قان ايچرلر«
  
*  
  

  بيزيم ائلدن
  ايلک مکتبه گئدن اوشاق

  .من اولموشام
  اوخودوغوم کيتابلاردا
  بيزيم آخشام او دياردا 

  تورپاقدانسحر اولان بير 
  .عجب سؤزلر يازيلميشدى
  او يئرلرين چوخ دا بئله

  احتراملى احتشاملى
  لر  لى بير اؤلکه»تمدّون«

  .اولدوغوندان سؤز چوخ ايدى
  دان»آدامجيل«دن »بير گؤزلو«
  دن»سو يئرينه قان ايچن«

  .آد يوخ ايدى
  
*  
  

  دن من مکتبى بيتيرمه

  ماحاريبه باشلانميشدى
  دن بير گون يادلار غافلجه

  گوندوزلرى
  بيزيم يئرده گئجه اولان 

  »آدامزادلار«
  چاغريلماميش قوناق کيمى
  .يوردوموزا سوخولدولار

  
  گؤردوک ايکى گؤزلرى وار

  :بيزه بئله دئديلر کى
  

  لينگى اوزون ارسين بوغاز
  اوتورارکن آياقلارين 

  ماسا اوسته ديرماشديران
  بو دايلاقلار

  اينسانليغى آزادليغى
  (!)»قوروماقچون«

  وطنيندن باش گؤتوروب
  ديار -ديار 

  !گزيشيرلر دولانيرلار
  

  :سونرا بيزه
  لرى قارالارى کؤله

  ائدن» آزاد«
  دان»بالتاچى«موباريز بير 
  .دانيشديلار
  .بيز اينانديق

  .اونلارى چوخ عزيز سانديق
  .يورد وئرديک -ائويميزده يئر 
  !لار آچديق»بار«اونلار اوچون 

!.........  
  .ايچمک وئرديکيئمک وئرديک 

  
*  
  

  .ساواش بيتدى
  لر راديولار غازيته

  »اينسانيت غاليب گلدى«

  لره بوتون اؤلکه -دئيه 
  .چوو سالديلار

  دن»حورييت«دان »آزادليق«
  »بشريت حقوقوندان«

  سيجيرراما -سيجيرراما 
  سؤز دئديلر

  .اگرى دوروب دوز دئديلر
  

  .بيز دوشوندوک
  

  .خوب
  اينسانيق

  بورنوموز وار
  آغزيميز وار

  .دانيشماغا ديليميز وار
  .مگه اليميز وار ايشله

  .دولانماغا يئريميز وار
  .ياشاماغا يوردوموز وار

  .ھوسلنديک
  ديک کى ايسته

  بابا يئريميزده -آتا 
  اکک -يک، اکين  ايشله -ايش 

  .اؤزوموزه يووا تيکک
  

  داغيميزى داشيميزى
  .چاپاق -سؤکک 

  .سو چيخاراق معدن تاپاق
  .لره مکتب آچاق کؤرپه

  .يازاق پوزاق
  

  .لاکين بيزى آنماديلار
  اليميزى

  آغزيميزى
  .ديليميزى نيشان وئرديک
  !بيزى اينسان سانماديلار

  .آجيقلانديق
  .سيلاحلانديق

  »دگيرمانين سويون سوودوق«

  .ميزدن يادى قوودوق اؤلکه
  :دونيا دئدى
  دير حق بيزله

  سينى اؤز ائوينين قيبله
  .ھرکس اؤزوياخشى بيلر 

  .حقيّن اؤزو سؤزون دوزو
  
*  
  

  گؤى گورلادى
  دولو ياغدى
  يئر ترپندى
  توفان اولدو
  دومان قوپدو
  گون توتولدو

  .ميزه دوشمن دولدو اؤلکه
  

  دونن ائودن قوودوغوموز
  باسيب ييخيب بوغدوغوموز

  قانى قاچيق
  بالدير آچيق

  اؤلومجولو باخديق گؤردوک
  تومان گئييب
  خفتان گئييب

  .لاد آتا مينيبقارا پو
  آت اوينادير

  قيلينج وورور
  قيلينجيندان اود ياغديرير

  »م منه کور دئييبن دده«
  ھر گلنى وورور سالير

  !شوشه قانين آلير -شوشه 
  

  .باخديق معطل قالديق -باخديق 
  ھر طرفه نظر سالديق

  بو نه سيردير؟ -
  نه اؤوضاعدير؟

  نه عالمدير؟
  نه دونيادير؟

  تاپدىدوشمن ھاردان تومان 
  قيلينج تاپدى خفتان تاپدى؟

  او يالينجيق
  او اؤلومجول

  ھاردان پولاد آتا مينر
  !شوشه قانى نئيلر؟ -شوشه 

  
  گزديک ايشين ھر طرفين
  آراشديرديق باشين ديبين

  بيردن بيره باخديق گؤردوک
  اؤ يؤندمسيز بير گؤزلونو

  او يولسوزو او تولونو
  غريبه بير توکان آچيب

  ساچيبماتاحينى توکوب 
  سيلاح وئرير جانلار آلير
  پيچاق وئرير قانلار آلير

  ھرطرفه آتين چاپير
  آختارير بير قودوز تاپير
  ورھولادير ياساق وئرير
  خفتان وئرير ياراق وئرير
  !قودوردوبان ايشه چکير
  !ميلتّلرى شيشه چکير

  السيزلرين
  مظلوملارين

  .جانيخديرير جانين آلير
  !شوشه قانين آلير -شوشه 

  
*  
  

  من او گوندن اينانديم کى
  لره سينه -لردن  سينه

  آتالاردان بابالاردان
  لر بيزه چاتان افسانه

  چوخدا بئله يئرسيز دگيل
  .بو سؤزلرده دريالار وار
  .دريالارجا معنالار وار

  
  راديولار ھر نه دئسه

  سه نه سؤيله -کيم نه دئسه 
  ھر نه يازسا» کيتابلاريم«

  بو سؤزلردن
  »کيم يول آزسا« -کيم يول تاپسا 

  
  بير داھا من

  !تانيميشام، تانيميشام
  عصريميزين

  »بير گؤزلوسون«
  .»تپه گؤزون«

  ھارالاردا
  ھاردا -ھاردا 
.......  

  ھر تورپاقدا ھر ديياردا
  تانيميشام او غددارى
  .او قودوزو او کافتارى

  
  جللادلارا سردار اولوب

  سرور اولوب، سالار اولوب
  اينسانلارى بوغور آسير

  .کسير -ميلتّلره کسيم 
  

  !چاشتاسينا مين شوشه قان
  !ناھارينا بئش يوز اينسان

  قان دئيير -ديش قيجيردير قان 
  !يير قان ايچديکجه قان ايسته

  
*  
  

  نه اينديدن نه دونندن
  .بشرييت دوغان گوندن

  لشمک قودوزلارلا چنگه
  عصيرلردن عصيرلره
  .ياشاييشدان آيريلمايان

  .دير واقيعهآرديجيل بير 
  .دير ازلدن ايش بئله -ايلک 

  
  بشرييت ان قديمدن

  بو موقدّس تلاشينى
  قودوزلوغا ظولمه قارشى

  دايانمايان ساواشينى
  لر بيچيمينده افسانه

  .قوراشديرميش
  .نيشان وئرميش

  
  قان ايچنلر آدامجيلار

  سيندن  لر پنجه»بير گؤزلو«
  قورتارماغا جان آتماسين

  وى قھرمانلار  افسانه
  سيماسيندا

  .ياراشديرميش
  .عکس ائتديرميش

  داستانلارى » قورقود دده«
  سيراسيندا

  سى افسانه» گؤزون تپه«
  بو آرديجيل تشببوثه
  .دير ان گؤزل بير نومونه

  :دير او بئله
  
  
  
  

  بير گون اوغوز اوتورارکن
  .اوزرينه ياغى گلدى
  ليکله غافيل اوغوز گئجه
  .ھورکدو قاچدى

  .کؤچدويوردون قويدو  -يئرين 
  
  دئيرلر بير» روز قوجاآ«
  ختيارينيا

  .اوغلانجيغى دوشدو قالدى
  . اوغلانى بير آسلان تاپدى

  .اميشديردى
  .باشا چاتدى -اوغلان بويا 
  .ياشا دولدو

  
*  

  ايل دولاندى گونلر کئچدى

  اوغوز يئنه
  اؤز يوردونا اؤز يئرينه

  .گلدى دوشدو
  ايلخيچيسى» اوغوز خانين«

  :خبر گتدى
  
  ھرگون قاميشليقدان خانيم -

  غريبه بير آسلان چيخير
  صيفتى آدام کيمى -سير 

  عاقيل -عاقيل 
  .بير آت ورور قانين سورور

  
  :روز آيديرآ

  قاچدا -بلکه منيم قاچا 
  دوشوب قالان اوغلوم اولا؟

  
  .بگلر ميندى

  بوز آسلانى قالديرديلار
  ييب اوغلانجيغى پئيسرله

  .گتيرديلر
  
  روز قوجا اوغلون آليبآ

  ائوه گلدى شادليق قوردو
  .اوبانى قوناقلادى -ائل 

  .ايچدى -ھامى گلدى يئدى 
  آنجاق اوغلان

  .يورددا دايانمادى -يئرده 
  آنا آسلان ياتاغينا

  .قويدو قاچدى
  گئديب توتوب گتيرديلر

  .يئنه قاچدى
  بير داھا قايتارديلار

  .دايانمادى
  »قورقود دده«چاغيرديلار 
  گلر اولدو

  :اؤيود وئردىاوغلانجيغا 
  !قاچما اوغول

  اينسان اوچون حئيوانلارا 
  .مونس اولماق يارامازدير

  !ساننسن اينسا
  قاريش -اينسانلارلا قاينا 

  ايگيتلرله اوتوروب دور
  .ياخشى آت مين

  .قارداشوندور» قييان سلجوق«
  .اولسون» باسات«سنين آدون 

  آديوى من وئرديم ياشون
  .اوجا تانرى اؤزو وئرسين

  
*  
  
  روزون بير چوبانى وارآ

  »سارى چوبان -قونور قوجا «
  .چاغيرارلار

  
  اوزون ايللر اوزاغيندان
  اوغوز ائلى کؤچ ائيلرکن
  .سارى چوبان اؤنده کؤچر
  .کيمسه اوندان قاباق کؤچمز

  
  يايلاغينا کؤچور بير گون

  .اوغوز يئنه
  سارى چوبان گئدير اؤنده

  » اوزون مينار«يول اوستونده 
  .مينار وارديردئييلن بير 

  چاتماز -يه چاتار  ميناره
  .ناگھاندان قويون ھورکدو

  سارى چوبان باخدى گؤردو
  .قونوب» پرى«يه  ميناره

  
  جيکلر اونو گؤرجک پرى

  .قاناد چاليب پيرلاديلار
  

  سارى چوبان
  کؤينگينى چيخاريبان
  پريلرين اوسته آتدى

  بيرين توتدو
  !پرى گؤزل چوبان قيزغين

  تاماسيندى
  .ه ال اوزاتدىپريجيک

  
  يئنه بيردن قويون ھورکدو

  »قونور قوجا«
  قويونلارا قارشى واردى

  :قيزى پيريلداييب پرى
  مره چوبان -

  يئنگى ايلده منده سنين
  امانتون اولاجاقدير

  گل آلگيلان
  آمما بيل کى اؤز ائليوين 

  :نيباشينا قادا گتيرد
  .دئيه اوچدو

  
  پرى گئتدى چوبان قالدى

  سولدوآيريليقدان رنگى 
  قارا باغرى درده دولدو

  
*  
  

  گونلر کئچدى آيلار اؤتدو
  اوغوزلارين کؤچوش واختى

  .يئنه يئتدى
  سارى چوبان کؤچ ائيلرکن

  اوزون مينار آياغينا 
  .گلدى چاتدى

  ياتيب» ييغين«گؤردو کى بير 
  :قيزى ظاھير اولوب پرى

  !مره چوبان -
  .دئدى -امانتون گل آل 

  بيل کى آنجاق ائللريوه
  !نيزوال گتد

  چوبان گؤرجک» ييغينى«او 
  عيبرت آلدى

  گئرى دؤنوب ال سوپانا 
  .داشا توتدو

  !شيشدى» ييغين«داش ووردوقجا 
  .چوبان قورخوب قويدو قاچدى

  
  »باييندير خان«مگر او گون 

  بگلر ايلن سئيره وارميش
  اوزون مينار آياغينا

  .يئتيشديلر
  ياتيب» نسنه«گؤردولر بير 

  !آنلاشيلميرگؤتو . باشى

  بگلر ھامى
  .دؤره ووروب دايانديلار

  ندى بير بگ تپيگيله ئا
  .اونو تپدى

  !شيشدى» نسنه«وورديقجان 
  .ندىئداھا ا -نئچه ايگيت 

  !ھئى تپديلر ھئى بؤيودو
  
  روز قوجا آتدان دوشدوآ

  اودا تپدى
  ميز دگدى اؤرتولونوام

  دليب ييرتدى
  ايچيندن بير اوغلان چيخدى

  آدام کيمىھر بير زادى 
  !آنجاق فقط بير گؤزو وار

  .خانلار -حئيران قالدى بگلر 
  
  روز قوجاآ

  اونو قاپيب باييندير خان 
  :قوللوغونا گتيريبن

  گؤرکلو خان بو اوغلانى  -
  آسلان اوغلوم. نيمنه وئر

  .ييم باسات ايلن بؤيوده
  

  :باييندير خان
  کئچدى  -سنين اولسون دئيه  -
  روز قوجا تپه گؤزو آ

  .روبن ائوه واردىگؤتو
  بويوردو بير تايا گلدى
  .تپه گؤزه امجک وئردى

  بير سوردوقدا
  !سودون آلدى

  !ايکى سوردو قانين آلدى
  !اوچ سوردوقدا جانين آلدى

  
  بير چوخ تايا گتيرديلر
  .ھاميسينى ھلاک ائتدى

  گؤردولر کى اولماياجاق
  .»ليم يه آت سودويله بسله«

  .ديلر سؤيله
  قازان سودده بير  ھر اؤونه

  !دويورمادى

*  
  
  .ديلر گؤزو بسله تپه

  .گزر اولدو
  .اوشاقلارلا اوينار اولدو

  سينين اوشاقلارين کيمى
  قولاقلارين

  !سينين بورنون يئدى کيمى
  بوتون اوغوز اللريندن 

  ييب عاجيزله ،جانا گليب
  روزا دخيل دوشوبآبگ 

  !يالوارديلار آغلاشديلار
  
  ديسه روز قوجا نئيلهآ

  .دى هکار کسم
  ناچار اولوب چيخاريبان

  .ائودن قوودو
  قيزى اوچوب گليب پرى

  اوغلانينين بارماغينا
  غريبه بير اوزوک تاخدى

  اوغول سنه اوخ باتماسين -
  ايتى قيلينج بدنيوه 

  .گئتدى -دئيه ! سين کار کسمه
  
*  
  

  ول واريب گئديبقبير گؤزلو 
  سرت بير داغدا مسکن ائديب

  !يوللار کسدى آدام يئدى
  قورخولو بير قولدور اولوب

  .آد چيخاردى
  

  نئچه -اوزرينه نئچه 
  آدام گئتدى

  .اوخ آتديلار اوخ باتمادى
  .دى قمه کار ائتمه -قيلينج 

  .ھر گلنى توتدو يئدى
  چولوقلارى -بوتون چوبان 
  اوغوزلارى ،باسيب يئييب

  .دى ليگه ال ائيله يئمک

  بوتون اوغوز توپلانيبان
  .اوزرينه آخين ائتدى

  ديبلى -ير آغاجى يئرلى ب
  قوپاراراق

  .يغيناغين اوسته آتدى
  آتميش آدام آغاج آلتدا

  .ھلاک اولدو
  قازان خانا بير ضرب ووردو

  عالم نظرينده -دونيا 
  !دومان اولدو
  »قاراگونه«قارينداشى 

  .قارشيسيندا زبون اولدو
  
  »آلپ روستم«اوغلو » دؤزن«

  .شھيد اولدو
  کيمى » دوشون قوجا اوغلو«

  بير پھلوان
  .مغلوب اولوب ھلاک اولدو

  ايکى قارداش» آريقجاندان«
  .شھيد اولدو
  »بوگدوز امن«بيغى قانلى 

  .قارشيسيندا زبون اولدو
  »دلى مئيماق«دمير دونلو 

  .مغلوب اولوب ھلاک اولدو
  »روز قوجاآ«ساققاللى  آغ

  قان قايتاردى
  »قييان سلجوق«اوروز اوغلو 
  .اؤدون قوسدو

  
  گؤزه تپهبوتون اوغوز 

  .باتانماييب ھورکدو قاچدى
  دلى قودوز اؤنون کسدى

  قايتاريبان اؤز يئرينده 
  .اوتورتدوردو

  قورتولانى اوغوز ائلى
  يئددى کره ھورکدو قاچدى

  .ھاميسيندا قايتاريلدى
  !بوتونلوکله زبون اولدو

  
  م قورقود چاغيرديلار دده

  .گلر اولدو
  .يالوارديلار سيتقاديلار

  کسک -کسيم چاره قاليب  -

  قورقود واريب گئتدى -دئيه 
  :گؤزه سلام وئردى تپه

  گؤز ھئى تپه -
  بوتون اوغوز اللرونده

  زبون اولوب
  بوکولوبن بوکوک قاليب

  وين تورپاغينايآياغ
  .منى ساليب

  سنين اوچون کسيم کسمک 
  .دئيه دوردو -ييرلر  ايسته

  
  ھرگونومه آتميش آدام  -

  دئيه دلى قودوز  -ن يوئر
  .وئردى جاواب

  
  ليکله اوغول بدذات بئله -

  دن آداملارى چوخ کئچمه
  .درسن توکه

  يئمگيوه کيمسه قالماز
  آنجاق سنه ايکى آدام

  .بئش يوز قويون گونده وئرک
  

  :دلى قودوز
  .عيبى يوخدور ائله اولسون -

  ايکى آدام داھا وئرون
  .منيم اوچون يئمک ياپسين

  
  .م قورقود دؤندو گلدى دده

  »يوکلو قوجا«ايله » ياپاقلى« -
  گؤزه  وارسين گئتسين تپه

  .آش پيشيرسين
  بيرده گونده ايکى آدام
  .ميشدير بئش يوز قويون ايسته

  
  .اوغوز بونا راضى قالدى
  .دؤرد اوغللو بيرين وئردى

  .اوچو قالدى
  اوچ اوغوللو بيرين وئردى

  .جوتو قالدى
  جوت اوغوللو بيرين وئردى

  .بيرى قالدى
  
  دييرلر بير » قاپيققان بگ«

  کيشى وارميش
  جوت اوغلونون بيرين وئرميش

  بيرى قالميش
  گون دولاندى

  يئنه نؤوبت اونا چاتدى
  اوغلانجيغين آناسينا

  خبر گئتدى
  .قيشقيريبان زارليق قيلدى

  .باشين يولدو اوزون جيردى
  
*  
  
  »روز اوغلو آسلان باساتآ«

  ووروشمايا گئتميش ايدى
  .چيخدىبو محلده گلدى 

  :قارى آيدير
  باسات گلدى آخين گتدى -

  واريبان بير اسير آليب
  .اوغلانيمى قورتارسانام

  
  ايگيت باسات

  آلتونلوجا گونلوگونو
  تيکديريبن اوتورارکن

  د اولوبيخاتين کيشى وار
  گؤز گزديردى باسات خانا 

  .سلام وئردى
  :گؤزلريندن قان ياش تؤکدو

  
  ايچ اوغوزدا ديش اوغوزدا -

  بللى قاتى يايلىآدى 
  روز اوغلو آسلان باساتآ

  ا سيغينيرامنقولتوغو
  !مدد سندن

  ؟نه ديلرسن نه سؤيلرسن -
  قارى آيدير

  نين آناسيندان زمانه -
  .اوغورسوز بير اوغول قوپدو

  سينده اوغوز ائلين کولگه
  .قوندورمادى

  ز قيلينجلاروقارا پولاد ا
  .دى بير توکون ده کسمه

  اوينادانلارقارغى جيدا 
  .دى سونگو ساچدى دلنمه
  قاتى يايلى اوخ آتانلار
  .دى اوخ آتديلار کارکسمه
  سى  آلپ ارنلر سرکرده

  .قازان خانا ضربه ووردو
  قاراگونه پھلوانى

  شھيد ائتدى 
  بيغى قانلى بوگدوز امن
  .قارشيسيندا زبون اولدو
  آغ ساققاللى خان باباوا

  .قان قوسدوردو
  سلجوققارينداشون قييان 

  .قاباغيندا اؤدون سوزدو
  بوتون اوغوز بگلرينين

  سينى زبون ائديب کيمى
  .سينى شھيد ائتدى کيمى

  اوغوز ائلى يئددى کره
  ھورکدو قاچدى
  قويماز اولدو
  ھر گونونه

  ايکى آدام بئش يوز قويون
  .کسدى آلدى ،کسيم دئدى
  يوکلو قوجا ،ياپاقلى بگ

  .گئتدى اونا آشپاز اولدو
  بيرين وئردىدؤرد اوغوللو 
  .اوچو قالدى

  اوچ اوغوللو بيرين وئردى
  .جوتو قالدى

  جوت اوغوللو بيرين وئردى
  .بيرى قالدى

  
  جوت اوغلومون بيرين يئميش

  .بيرى قالميش
  !ييرلر اونو داھا ايسته

  .يئنه نؤوبت منه چاتميش
  !جانيم اوغول مدد سندن
  خان باساتين قارا گؤزو

  .ياشا دولدو
  دئيهقارداش دئيه ائللر 

  :لر دئميش ميش نه سؤيله -سؤى 

  ىندوزلرده تيکيلن اوتاقلاري -

  .او ظاليم ياخديريب ياخديرسين قارداش
  سيندن ى سر تؤيلهنشاھباز آتلاري

  .او ظاليم سئچديريب سئچديرسين قارداش
  ندانيلرى قاتارلار اسرک دوه

  !او ظاليم آييريب آييرسين قارداش
  ىنسورو آغجا قويونلاري -سورو 

  !و ظاليم قيرديريب قيرديرسين قارداشا
  ن گلينى سندنيسئويب گتيرديگ

  !او ظاليم آييريب آييرسين قارداش
  دئيه -آغ ساققال بابامى اوغول واى 

  !او ظاليم بوزلاديب بوزلادسين قارداش
  آغ اوزلو قاريجيق خاتين آنامى

  !او ظاليم سيزلاديب سيزلاتسين قارداش
  

  :يئنه دئميش
  ؤزلريمين آيدينىقارانقولوق گ -

  آخينتيلى سولاريمين داشغينى
  قارشى ياتان قاراداغيم يوققوشو

  !سارسيلماز ديزيمين طاقتى قارداش
  

  قارداشيمى الدن وئرديم
  دئيه باسات -

  .چوخ آغلادى زارليق قيلدى
  خاتينا بير اسير وئردى

  .دئدى -قورتار  نوگئت اوغلو -
  

  خاتين قاچيب
  :روزا خبر وئردىآخان 

  .دوروبسان اوغلون گلدىنه  -
  .روز قوجا چوخ سئويندىآ

  بگلر ايلن
  .اوغلانينا قارشى گلدى

  آسلان باسات
  .آتاسينين الين اؤپدو

  اوزلشديلر آغلاشديلار
  آناسينين چاديرينا
  .واريب گئتدى

  قارى آنا اوغلانجيغين
  قارشيلادى

  چوخ آغلادى

  .آلنين اؤپدو قوجاقلادى
  

  خان باساتين گليشييله
  .ائله فرح گلدىبيرده 

  .يئمک اولدو ايچمک اولدو
  

  :باسات آيدير
  دئيه -قارداش قانى ! بگلر -
  گؤزله حسابلاشماق تپه

  ييرم نه دئيرسيز؟ ايسته
  ميش سؤيله -بوردا سؤى » قازان«

  :لر دئميش خان باساتا نه
  
  گؤز نه قارا اورندن دوغدو تپه -

  ديم آلا بيلمه ،عرشى دولانديرديم
  گؤز قوپدو تپه ،قاپلانلاردانقارا 

  .ديم آلا بيلمه ،داغلار دولانديرديم
  گؤز قوغان آسلانلاردان اولدو تپه

  .ديم سالا بيلمه ،اورمانلاردا قوودوم
  :يئنه دئميش

  
  يوزده مرد اولسان ،يوزده ايگيت اولسان

  اينانما چاتاسان قازانا باسات
  ساققال باباوى خاتين آناوى آغ

  !مانا باساتسيزلاديب گتيرمه آ
  

  خان قازانين جاوابيندا
  :آسلان باسات

  !گئدم دئيير حتما گرک
  
  روز قوجا آغلاييبانآ
  جانيم باسات کرم ائله -

  !اوجاغيمى سؤنوک ائتمه
  !اوغول گئتمه

  
  قورخوتمالار

  .نر آسلانى قورخوتمادى
  آغ ساققاللى عزيز بابا -

  قالخيب -دئيه ! گئدم گرک
  گيندن بير توتام اوخ  يئله

  .چيخاريبان بئله تاخدى
  خفتان گئيدى قيلينج آسدى

  .قاتى يايين اله آلدى
  آتاسينين آناسينين

  :حلاللاشدى. الين اؤپوب
  !خوش ياشاييب اسن قالون -

  .واردى -دئيه 
  »خانا قاياسينا ساللاخ«

  .گليب چيخدى
  تپه گؤزو

  آرخاسينى گونه وئريب
  .ورده ياتميش گؤردو هگون

  گؤزلونونيايين چکيب بير 
  .اورگينه بير اوخ ووردو
  .دى دميرلى اوخ کار کسمه
  .پارالاندى يئره دوشدو
  بيرده ووردو يئنه اوخو

  .سينيق اولوب دوشدو -سينيق 
  

  :دلى قودوز قوجالارى سئزيب دئدى
  .بو يئر منى اوشوندوردو

  
  باسات يئنه اوخون آتدى
  يئنه دگيب پارچالاندى

  پرم داغيلاراق -پرم 
  گؤزون تپه بيرپارچاسى

  .قارشيسيندا يئره دوشدو
  

  قودوز شئيطان داشلاناراق
  .اورو دوردو

  باسات خانا گؤزو دوشجک
  :قاس گولدو -ال چاليبان قاس 

  
  مره يئنه گؤرونور کى -

  اوغوزلاردان بيزيم اوچون
  واريب -قوزو گلميش دئيه 
  مرد آسلانى قاباغينا

  قاتيب توتدو
  بوغازيندان سالليياراق

  تيريبنياتاغينا گ
  اودوگونون بير کونجونه

  .باسيب دورتدو
  !ھئى قوجالار -

  بونو منيم

  ايکينديمه بيشيرينيز
  .يئنه اويدو -يئييم دئييب 

  
  دلى باسات خنجر ايلن

  :آياق قابين ياريب چيخدى
  بونون جانى! ھئى قوجالار -
  !بيز بيلميريک -!دير يينده نه

  آنجاق بوتون بدنينده
  .دير اتى بيرجه گؤزونده

  
  گؤزون  دلى آسلان تپه

  باشى اوسته گليب گؤردو
  :گؤزو اتدير

  دمير شيشى! ھئى قوجالار -
  دئدى -اوتا قويون قيزسين 

  .شيشى اوتا بوراخديلار
  پوللاتديلار

  باسات شيشى اله آليب
  گؤزون وار گوجيله تپه

  تک گؤزونه باسيب سوخدو
  گؤز تؤکولدو

  قودوز ائله آنقيردى کى
  .دوشدوداشا لرزه  -داغا 

  
  ماغاراداباسات قاچيب 

  قويونلارين آراسيندا
  .دالدالاندى

  
  .دلى شئيطان بونو دويدو

  قاپى آغزين کسيب دوردو
  :پاچالارين آرالاييب

  مره آغير سورولرين -
  چک قويونو ،باشى ائرکج

  .بير کئچسين -ھامى گلسين بير 
  

  قويون گليب پاچاسينين 
  آراسيندان سوووشارکن

  گؤزونه -ھاموسينين باش 
  .بير يوخلار -الين چکر بير 
  :يئنه ھايلار

  .توخلوجيقلار توتولاجاق -
  !اقباليم قوچ سن گل سوووش

  سميز بير قوچ يئردن قالخيب
  سيلکينرکن دلى باسات

  باسيب توتوب بوغازلادى
  دريسينى چکدى اوزدو

  قويروغون آيرمادى -باش 
  بورونوبن

  .گؤزه قارشى واردى تپه
  

  .چکدى گؤز الين کور تپه
  باسات خانين درى ايچره
  :اولدوغونو دويوب بيلدى

  
  منيم ھلاک» قوچ«ھئى سيغير  -

  اولاجاغيم يئرى سؤيله
  نئجه بيلدون؟

  سنى ائله بو کؤھولون 
  ييم کى ديوارينا گوپه

  نىماغارابول قويروغون 
  !ياغلانديرسين

  
  باسات

  سينى هلقوچون ک
  گؤزون اللرينه  تپه

  اوزاداراق مجال تاپيب
  يچلارينين آراسيندانق

  .سيچيراييب ديشره چيخدى
  

  درينى دلى قودوز بوش
  بوينوزلاييب

  سينه قالديراراق تپه
  :يئره چيرپدى

  مو؟ مره اوغلان قورتاردون -
  :دلى باسات

  !حقّ قورتاردى -
  مره اوغلان آل منيم بو -

  .اوزوگومو اليوه تاخ
  .قيلينج سنى کسمز -قمه 

  ديکده باسات آلماق ايسته
  ياراليجا قودوز شئيطان

  ھوجوم ائديب
  خنجرينى اوزرينه

  .تولازلادى

  ايگيد اوغلان يان وئريبن
  باخدى گؤردو

  اوزوک يئرده تپه گؤزون
  .آياغينين آلتيندادير

  
  :قودوز آيدير

  مو؟ مره اوغلان قورتاردون -
  :آسلان باسات

  حقّ قورتاردى -
  مره اوغلان -

  مى؟ او گونبذى گؤرورسن
  م وار زانهاوردا منيم خ

  آييق اول کى بو قوجالار
  .آپارماسين

  !گئت مؤھورله
  غافيل باسات

  .گونبذ ايچره گئديب گيردى
  باخدى گؤردو

  گوموش -ھر طرفده قيزيل 
  .لنميش تپه کيمى کلک

  پولو گؤروب چاشدى ھوشو
  .شراييطى پاک اونوتدو

  نين دلى قودوز خزانه
  :قاپوسينى آليب کسدى

  مره اوغلان -
  يئرده دوشدون الهياخشى 
  رم ايندى ائله هگوپيي

  گونبذ ايلن قات قاريشيق
  ياپيشديررام سنى يئره
  دن باسات پولدان خزانه

  ال چکيبن گؤز اؤرتوبن
  :اولو حقهّ صيدقين سالدى
  جومردلرين مددکارى
  !قادير تانرى مدد سندن

  
  داش دووارلار پارچالاندى
  يول آچيلدى يئددى يئردن

  .اوغلان چيخدى
  

  گؤز گونبذه بير تپهکور 
  :گونبذ ياتدى ،يومروق آتدى

  مو؟ مره اوغلان قورتاردون -
  !حقّ قورتاردى -

  !آلانمازميش اؤلوم سنى -
  مى؟ او کؤھولو گورورسن

  .اوردا ايکى قيلينج واردير
  بيرى قينلى بيرى يالين
  قينسيز قيلينج منى کسر
  دونيا منه عبث اولدو

  !گئت گؤتور گل باشيمى کس
  آستا -گلدى آستا باسات 

  گؤردو اوردا ماغارايا،
  زنجيرلردن آسلانيلميش
  .يالين تييه بير قيلينج وار

  آنجاق ساکيت دوروب قالماز
  :اؤزونه اسيب جوشار -اؤز 

  
  داھا بونو سينامادان -

  باسات -دئيه . ياناشمارام
  قيلينجينى قارشى وئردى
  .آن ايچينده دگدى بؤلدو
  دولاندى بير آغاج تاپدى

  !شى توتدو کسيب قيردىقار
  قاتى يايين اله آلدى

  آسلانديغى» جوشار قيلينج«
  زنجيرلره بير اوخ ووردو
  .قيلينج قوپدو يئره دوشدو
  جوموخوبان يئردن قاپدى

  کى قينا سوخدو بئلينده
  
  مره شئيطان نه حالداسان؟ -
  ميسن؟ اؤلمه -
  !تانريم قويماز -
  مره اؤلوم يوخموش سنه -

  دى سؤيله -قودوز سؤى  -دئيه 
  :لر دئدى نه
  
  گؤزوم يالقيز گؤزوم -گؤزوم  -

  .آلا گؤزوم اولدوز گؤزوم
  سن وار ايکن من اوغوزا

  ديوان توتدوم قان اوتدوردوم
  آلا گؤزدن آيرى سالدون

  ايگيت منى
  شيرين جاندان آيرى سالسين

  .تانرى سنى
  ايگيت منه داديزديردون

  گؤز بوکويون
  منى سالدون يامان گونه

  گؤروم داديزماسينقادير 
  ھئچ ايگيده

  گؤز دردينه توش اولماسين
  !نه ھئچ کيمسه
  يئنه دئميش

  ن نه يئردير؟يقوپاردا يئر -قالاردا  -
  ن کيمدير؟ين رھبريسؤيله ايگيت پير

  باشى اوسته اوجا بايراق توتولان
  ن کيمدير؟ين سروريسولطانون سردار

  
  قيريش گونو قاباقدا قيلينج ووران

  ن کيمدير؟يقيران -داغيديب دوشمنى 
  چاديرلاردان اوجا چاديرين قوران
  آلپلار باشيندا دورانون کيمدير؟

  سؤيله ايگيت کيمين اوغلوسان کيمسن؟
  سانيوى گيزلتمه مندن -آديوى 

  .ارنلر ياشيرماز آدينى اردن
  ؟مره سؤيله منه ھانسى ائلدنسن

  
  :باسات آيدير

  اريقالاردا قوپوردا يئريم بو دي -
  گاريام پيريم ربيّم حقّ پروردخوج

  »بايينديرخان«سولطانيم سروريم خان 
  .بگلره سرکرده خانلارا سالار

  
  چاديرلاردان اوجا چاديرين قوران
  قارتال قوشو کيمى دوشمن شيغييان

  قيريشدا ياغينين اؤنونده دوران
  » قازان«ارنى  -آلپيميز ارنلر 

  
  روز قوجا قوجالار باشىآآتام 

  قارداشى» ييان سلجوقق«آديم باسات 
  سودونو امديگيم آنامدير آسلان
  .آناسينى اؤيمک منه ياراشى

  
  بيرجه گؤزوم قوربان سنه -

  !بس قارداشيق قييما منه
  
  دى سؤيله -آسلان باسات سؤى -

  :لر دئدى آجيقلانيب نه



 www.achiq.info   آچيق سؤز

  
  !مره ظاليم مره قاوات -

  آغ ساققاللى بابامى بوزلاديبسان
  آغلاديبسانآغ بيرچکلى آنامى 

  اؤلدوروبسن» قييانى«قارينداشيم 
  آغجا اوزلو گلينين دول ائديبسن

  آلا گؤزلو ايگيتلرى يئييبسن
  ساغ قالاسان سنى من؟ مى قويارام

  
  يينجه ز قيلينجيم اسمهوقارا پولاد ا

  يينجه قافاليجا بورکلو باشون کسمه
  وه اؤلوم لرزى سالمايينجاوگ کوره

  ينجاقارداشيمين قيصاصينى آلماي
  مى بوراخارام من سنى؟ سانيرسان

  اولارمى گؤر ديرى قويام من سنى؟
  

  رک دوشگون قودوز جانيندان ال اوزه
  .ميش گؤرک لر سؤيله لر دئميش نه نه
  
  قالخيبانى بير گون دورام دييرديم -

  عھد پيمانيمى قيرام دييرديم
  ايگيتلر قانينى سورام دييرديم
  .بير آدام اتيندن دويام دييرديم

  
  کاش اوغوزون باسغينينى گؤرئيديم

  ساللاخ خانا قاياسينا گيرئيديم
  آغير مانجانيقدان داشلار ياغاندا
  .باشيما بير داش دوشئيدى اؤلئيديم

  
  ن منىيايگيت آلا گؤزدن آييرد

  تانرى شيرين جاندان آييرسين سنى
  ن گؤروم ھئچ ايگيتييامان گونه سالد

  .سين بلالى باشيم گؤرنى گؤرمه
  

  دى سؤيله -ده سؤى يئنه 
  :لر دئدى بير داھا نه

  
  آغ ساققاللى قوجالارى -

  چوخ بوزلاتديم
  اديلارغآغ ساققاللار قار

  .گؤزوم سنى

  آغ بيرچکلى قاريلارى
  چوخ آغلاتديم

  اديلارغآغ بيرچکلر قار
  .گؤزوم سنى

  
  آلا گؤزدن قانلى ياشلار

  چوخ آخيتديم
  اديلارغآلا گؤزلر قار
  .گؤزوم سنى

  
  خينالى آغجا اللرآل 

  چوخ يئميشديم
  آل خينالار قارقاديلار

  .گؤزوم سنى
  

  کؤرپه ايگيتجيکلر -کؤرپه 
  چوخ يئميشديم
  اديلارغايگيتليکلر قار
  .گؤزوم سنى

  کى من چکر اولدوم بئله
  گؤز بوکويون

  قادير گؤروم ھئچ ايگيده
  .سين گؤسترمه

  آسلان باسات بوغرا کيمى
  تپه گؤزو

  ايکى ديزى
  ؤکدوروبناوزرينه چ

  ز قيلينجينوکور قودوزون ا
  .اله آلدى بوينون ووردو

  سينه ياى چيريشى کلهّ
  کئچيريبن
  اورگى شن
  يه سوروتله -يه  سوروتله
  نين قاپوسيناماغارا

  .چکدى سالدى
  قارداشينين
  .قانين آلدى

  قوجالار ... ھئى
  ائل اوبايا موشتولوغا

  .دئدى -! نيگئد
  

  نر قوجالار آغ بوز آتلار

  .چاپدى ميندى
  بوتون اوغوز دون ايچينده

  .خبر تاپدى
  

  روز قوجاآآت آغيزلى 
  .چاپار گلدى

  خان باساتين آناسينا
  :سئوينج وئردى
  !موشتولوق وئر
  آسلان اوغلون

  .دئدى -! گؤزو کسدى تپه
  

  بگلر بوتون ائللر -خانلار 
  .پر آچديلار

  آتلانديلار ساللاخ خانا
  .قاياسينا ديرماشديلار

  
  سينى هلگؤزون ک تپه

  اورتاليغا گتيرديلر
  .غمى بيتيرديلر -دردى 

  
  م قورقود گلر اولدو دده

  شادليق چالدى
  آلپ ارنلر مرد ايگيتلر

  گئتديگيندن -گلديگيندن 
  .صؤحبت آچدى

  .اورکلردن کدر قاچدى
  .بويلادى -دى بوى  سؤيله -سؤى 

  خان باساتين مرد آدينا
  .داستان قوشدو

  :ھيمّت وئردى آلقيش وئردى
  
  قارا داغلار -

  نده آشيد وئرسينييئتديگ
  داشغين سولار

  .نده گئچيد وئرسينيگئچديگ
  

  قوچاقليقلا قارداشيوين
  قانين آلدون

  ائل اوبانى زبونلوقدان
  .سن قوتاردون

  اولو تانرى دوست اولوبان
  .مرد ايگيده مدد وئرسين

  سون سؤز عوضينه
  

  »باشلانيشى«دا » قورتاريشى«قوى داستانيميزين 
  :کيمى بو خلق متلى اولسون

  
.....  

  »بدل«اسکندر بدل 
  بدلى اؤلدوردولر

  آغابانى گئيديرديلر
  آغابانينين ساچاقلارى
  .خان ائوينين پيچاقلارى

 .........  
  ووردوم صانديق سؤکولدو

  مرجان تؤکولدو -اينجى 
  مرجان فيلفيلى -اينجى 

  !گل اوخو بيزيم ديلى
  بيزيم ديل اورمو ديلى

  گلن آتلاراورمودان 
  .آغزيندا يوين چاتلار

..........  
  
 


